
MINUTI 

 

Laqgħa tal-Kunsill Lokali Ix-Xagħra 

 

Is-Seba’ Leġislatura 

 

Laqgħa Numru Ħamsa u Erbgħin (45) 

 

28 ta’ Awwissu 2018 

 

Il-Kunsill Lokali Ix-Xagħra ltaqa’ fl-Uffiċċju Amministrattiv tiegħu li jinsab 

fi Vjal it-Tmienja ta’ Settembru, Xagħra Għawdex, fil-5.30 ta’ filgħaxija.  

 

PREŻENTI: 
 

Joe Cordina – Sindku 

Aaron Agius – Viċi Sindku 

Dr. Christian Zammit - Kunsillier 

 

 
ASSENTI B’APOLOĠIJI (Skont Ordni Permanenti 14A (3): 
 

Dr. Kevin Cutajar – Kunsillier 

Anthony Attard - Kunsillier 

 

 
 
UFFIĊJAL PREŻENTI: 
 

Ivan Attard – Segretarju Eżekuttiv 

Minuti 
 
Is-Sindku Joe Cordina ippresieda l-laqgħa. 
 
45.1  Qari tal-ittri ta’ apoloġiji 

 
45.1.1 Is-Segretarju Eżekuttiv Ivan Attard ippreżenta u qara l-ittri ta’ apoloġija tal-

Kunsilliera Dr. Kevin Cutajar u Anthony Attard u l-Kunsilliera preżenti 
unanimament aċċettaw din l-apoloġija. 

 
45.2 Konsiderazzjoni u Approvazzjoni tal-Minuti 

 

45.2.1 Il-Kunsill approva unanimament il-minuti tal-laqgħa numru 355 li saret 
nhar it-Tnejn 13 ta’ Awwissu 2018. 

 
Is-Sindku Joe Cordina propona u l-Kunsill qabel li għandha tinbidel l-ordni 
tal-aġenda tal-laqgħa b’tali mod li item numru 45.4 tiġi diskussa issa. 
 

45.4  Tweġibiet għall-Mistoqsijiet tal-Kunsilliera 

 

45.4.1 Il-Viċi Sindku Aaron Agius staqsa dwar xi żvilupp kien hemm fuq ix-
xogħol ta’ tneħħija tal-wires tad-dawl fi Pjazza l-Vitorja. Is-Sindku Joe 
Cordina wieġeb li x-xogħol mistenni jibda wara li tgħaddi l-festa ta’ Marija 
Bambina. 

 
45.4.2 Il-Viċi Sindku Aaron Agius staqsa dwar xi żvilupp kien hemm fuq ix-

xogħol ta’ rinnovazzjoni quddiem il-Knisja ta’ Sant’Anton Abbati. Is-
Sindku wieġeb li x-xogħol mistenni jibda wara li tgħaddi l-festa ta’ Marija 
Bambina. 

 
45.4.3 Il-Viċi Sindku Aaron Agius staqsa dwar xi żvilupp kien hemm fuq it-traffic 

management plan ta’ Triq Marsalforn. Is-Sindku wieġeb li ser 
nikkuntattjaw lill-Perit Edward Scerri biex jippreżenta pjanta li tkun tista’ 
titressaq għall-approvazzjoni ta’ Transport Malta.  

 
45.3 Komunikazzjonijiet tas-Sindku 

45.3.1  Is-Sindku Joe Cordina informa lill-Kunsill li, sad-data tal-għeluq tas-
sottomissjoni tal-kwotazzjonijiet għax-xogħol ta’ tindif tat-toroq fil-jiem 
tal-festa ta’ Marija Bambina, intefgħet offerta waħda. Din l-offerta ġiet 
sottomessa mix-Xagħra United Football Club u għandha valur ta’ € 5050 
VAT eskluża. 

 
 Fid-dawl ta’ dan, is-Sindku propona u l-Kunsill qabel unanimament li din l-

offerta għandha tingħata lix-Xagħra United Football Club bil-prezz indikat. 
 

45.3.2 Is-Sindku Joe Cordina informa lill-Kunsill li sad-data tal-għeluq tas-
sottomissjoni ta’ applikazzjonijiet għall-ħatra ta’ ambaxxatur/ambaxxatriċi 
lokali taż-żgħażagħ, il-Kunsill ma rċieva l-ebda applikazzjoni biex din il-
kariga tkun tista’ timtela. 

 
 Fid-dawl ta’ dan, huwa propona u l-Kunsill qabel unanimament li din l-

applikazzjoni għandha terġa’ tinħareġ wara li tgħaddi l-festa ta’ Marija 
Bambina.   

 

45.3.3 Is-Sindku Joe Cordina informa lill-Kunsill li bdejna bil-preparamenti 

tagħna għall-organizazzjoni tal-Kunċert tal-Milied f’Diċembru li ġej. Huwa 

qal li l-Kor Voci Angeliche aċċetta li jagħmel dan il-Kunċert u tlabna stima 

dettaljata biex naraw xi spejjeż ser jinvolvi. 

 

 Bi qbil mal-Arċipriet tal-Parroċċa Mons. Carmelo Refalo, dan il-Kunċert 

ser isir nhar il-Ġimgħa 28 ta’ Diċembru fis-7.00pm fil-Knisja Bażilika ta’ 

Marija Bambina. Ser nitolbu l-patroċinju tal-E.T. Marie-Louise Coleiro 

Preca, President tar-Repubblika, għal dan il-Kunċert li matulu jinġabru 

donazzjonijiet b’riżq il-Malta Community Chest Fund.  

  

45.3.4 Is-Sindku Joe Cordina informa lill-Kunsill li fil-jiem li ġejjin ser tinħareġ l-

offerta pubblika għax-xogħol ta’ konservazzjoni u restawr tal-istatwa tal-

Madonna fil-bajja tar-Ramla l-Ħamra. 

 

 Fid-dawl ta’ dan, is-Sindku propona u l-Kunsill qabel unanimament li 
għandu jitwaqqaf bord ta’ aġġudikazzjoni li jevalwa l-offerti mitfugħa, 
liema bord ikun magħmul mis-Sindku Joe Cordina bħala chairman, il-Perit 

Edward Scerri, l-accountant Anthony Farrugia u l-Avukat Dr. Joseph 
Grech. Is-Segretarju Eżekuttiv Ivan Attard ikun is-Segretarju ta’ dan il-
bord. 

 
45.3.5 Is-Sindku Joe Cordina propona u l-Kunsill qabel li għandna nixtru rigal li 

ma jeċċedix is-somma ta’ € 100 lis-saċerdot novell il-W.R. Dun Joseph 
Hili, iben il-Parroċċa tax-Xagħra, fl-okkażjoni tal-Ordinazzjoni Saċerdotali 
u l-Ewwel Quddiesa Solenni tiegħu. 

 
45.3.6 Is-Sindku Joe Cordina informa lill-Kunsill li bħalma ġie deċiż fil-laqgħa 

preċedenti tal-Kunsill, għandna ninkarigaw persuna li tieħu ħsieb it-tindif 
tal-area tan-Nazzarenu u l-playing field ta’ Vjal it-Tmienja ta’ Settembru. 
Wara diskussjoni, is-Sindku propona u l-Kunsill qabel unanimament li 
għandna ninkarigaw lis-Sur Vincent Sultana biex jagħmel dan ix-xogħol. 

 

45.5  Qari tal-Korrispondenza 

 

45.5.1 Ċirkulari numru 093/2018 maħruġa mill-Assoċjazzjoni tal-Kunsilli Lokali 

intitolata ‘Food Safety requirements for stalls serving food during crowd 

pulling events.’ Il-Kunsill innota l-kontenut.  

 
45.5.2 E-mail mingħand Vicky Xuereb, Direttur ta’ Eko-Għawdex, li fiha qed 

tinforma lill-Kunsill Lokali tax-Xagħra li fil-bidu tax-xahar ta’ Awwissu 
sar it-3D scanning tal-Għar ta’ Calypso u d-Direttorat qed jistenna r-
riżultati ta’ dan l-intervent. Il-Kunsill innota l-kontenut. 

 
45.5.3 Ċirkulari numru 095/2018 maħruġa mill-Assoċjazzjoni tal-Kunsilli Lokali 

intitolata ‘Dettalji tal-Kuntratturi mqabbda mill-Kunsilli Lokali’. Il-Kunsill 
innota l-kontenut.  

 
45.5.4 E-mail mingħand Michael Portelli, Segretarju tax-Xagħra Historical Re-

enactment Organisation, li fiha qed jitlob il-kollaborazzjoni tal-Kunsill 
Lokali tax-Xagħra fl-organizazzjoni taċ-ċerimonja tat-Tifkira tal-Assedji ta’ 
Malta li ser issir fi Pjazza l-Vitorja nhar il-Ġimgħa 7 ta’ Settembru 2018.  

 
Il-Kunsill aċċetta li jikkollabora fl-organizazzjoni ta’ din l-attivita’ bi spiża 
li ma teċċedix dik tas-sena li għaddiet. 

45.5.5 E-mail mingħand l-Inġinier Johnny Zerafa, chief of staff tal-Ministeru għal 
Għawdex, li fiha qed jinforma lill-Kunsill li fil-preżent il-Ministeru għadu 
għaddej bil-ħidma tiegħu fuq il-proġett tal-manutenzjoni ta’ diversi latrini 
pubbliċi madwar il-gżira tagħna. Il-Kunsill innota l-kontenut.  

 
45.5.6 E-mail mid-Dipartiment tal-Gvern Lokali b’informazzjoni dwar il-

European Week of Regions and Cities li ser issir bejn it-8 u l-11 ta’ Ottubru 
2018 fi Brussell. Il-Kunsill innota l-kontenut. 

 
45.5.7 E-mail mingħand Rachel Abela, customer care officer fis-Segretarjat 

Parlamentari għal Persuni b’Diżabilita’ u Anzjanita’ Attiva, li fiha qed 
tagħti informazzjoni dwar il-Premju Anzjanita’ Attiva. Il-Kunsill innota l-
kontenut. 

 
45.5.8 E-mail mingħand Charlene Mercieca Magro, rappreżentanta tal-kumpanija 

Greenpak, b’informazzjoni dwar il-kampanja Crush & Win li qed titnieda 
minn din l-istess kumpanija. Il-Kunsill innota l-kontenut. 

 
45.5.9 E-mail mingħand Frank Buhagiar, rappreżentant tal-Kummissjoni għad-

Drittijiet ta’ Persuni b’Diżabilita’, li fiha qed jitlob lill-Kunsill Lokali tax-
Xagħra jagħti timelines ta’ meta se jinbeda l-bini l-ġdid tal-Kunsill tagħna. 

 
 Is-Sindku Joe Cordina spjega li l-idea tal-proġett taċ-ċentru ċiviku ġdid fil-

lokalita’ tagħna kienet tas-Sindku preċedenti s-Sur Joseph Spiteri fiż-żmien 
meta l-Kunsill Lokali tax-Xagħra kien immexxi minn maġġoranza 
Nazzjonalista bejn l-2004 u l-2007. Is-Sur Cordina qal li hu pprova jkompli 
fuq il-passi tal-predeċessur tiegħu pero’ irriżulta li dan il-proġett ma setax 
isir minħabba limitazzjonijiet ta’ fondi li għandu l-Kunsill għad-
dispożizzjoni tiegħu.  

 
Is-Sindku Joe Cordina spjega li fis-sena 2010 kienet saret applikazzjoni 
għall-fondi Ewropej biex ikun jista’ jiġi implimentat dan il-proġett pero’ 
sfortunatament din l-applikazzjoni ma ġietx aċċettata. Is-Sindku tenna l-
impenn tiegħu u ta’ sħabu l-Kunsilliera eletti f’isem il-Partit Laburista li 
jimplimenta dan il-proġett ġaladarba l-Kunsill jakkwista fondi speċifiċi 
għal dan il-għan. 

45.5.10 Ittra mingħand Reuben Galea f’isem ir-Rettur tal-Knisja ta’ Ġesu’ 
Nazzarenu li fiha qed jitlob il-kollaborazzjoni tal-Kunsill Lokali tax-Xagħra 
fl-organizazzjoni ta’ attivita’ kulturali fl-okkażjoni tal-ftuħ tal-proġett tal-
bini mill-ġdid taċ-Ċentru Ġesu’ Nazzarenu li ser issir nhar is-Sibt 29 ta’ 
Settembru 2018. 

 
Is-Sindku Joe Cordina propona u l-Kunsill qabel unanimament li għandu 
jikkollabora fl-organizazzjoni ta’ din l-attivita’ bi spiża li ma teċċedix is-
somma ta’ € 2000.  

 
45.5.11 E-mail mingħand George Refalo, Segretarju Eżekuttiv tar-Reġjun 

Għawdex, b’informazzjoni dwar proposta għall-organizazzjoni tal-Karnival 
Reġjonali ta’ Għawdex 2019. Il-Kunsill qabel li għall-Karnival 2019 
għandu jitħalla kollox kif kien isir sal-lum u din il-proposta tiġi 
ikkunsidrata fis-sena 2020. Dan peress li diġa’ għandu ċertu commitments 

għall-attivitajiet tal-Karnival tas-sena li ġejja.  
 
45.5.12 E-mail mingħand il-Perita Mariella Xuereb b’rapport dettaljat dwar is-

sitwazzjoni ta’ Triq l-Imqades, Xagħra Għawdex, u l-proposta li jsir culvert 

biex jilqa’ l-volum qawwi ta’ ilma tax-xita li jinżel minn din it-triq. Il-
Kunsill qabel li dan ix-xogħol għandu jinbeda b’mod immedjat.   

 
45.5.13 Ċirkulari numru 097/2018 maħruġa mill-Assoċjazzjoni tal-Kunsilli Lokali 

intitolata ‘EMW Grant for Permanent Sustainable Mobility Measures’. Il-
Kunsill innota l-kontenut.  

 
45.5.14 E-mail mingħand Victoria Martha Pace, koordinatriċi reġjonali tal-

Fondazzjoni Valletta 2018, li fiha qed tagħti informazzjoni dwar l-opra bil-
Malti ‘Aħna Refuġjati’ li ser tittella’ fuq il-Fosos tal-Furjana nhar il-
Ġimgħa 31 ta’ Awwissu u l-Ħadd 2 ta' Settembru 2018. Il-Kunsill innota l-
kontenut.  

 
45.5.15 E-mail mingħand Dorien Calleja li fiha qed titlob il-permess tal-Kunsill 

sabiex tkun tista’ tuża l-parti ta’ isfel tal-playing field nhar l-10 ta’ Ottubru 
2018 għall-birthday party tat-tifel tagħha. Il-Kunsill aċċetta din it-talba. Il-
Kunsill qabel li għandna nitolbu lis-Sinjura Calleja sabiex tixtri siġra li tkun 
tista’ titħawwel f’dan il-playing field.  



 

 

 

 

Minuti tal-Kunsill Lokali Ix-Xagħra – Laqgħa Numru 45 – Is-Seba’ Leġislatura                28 ta’ Awwissu 2018 7 

45.5.16 Ċirkulari numru 098/2018 maħruġa mill-Assoċjazzjoni tal-Kunsilli Lokali 
intitolata ‘University of the Third Age 2018-19’. Il-Kunsill innota l-
kontenut. 

 
45.5.17 Ċirkulari numru 5/2018 maħruġa mid-Dipartiment tal-Gvern Lokali 

intitolata ‘Konsultazzjoni tal-ERA mal-Imsieħba Soċjali fuq Studji dwar l-
Impatt fuq l-Istorbju Ambjentali – Istruzzjonijiet għall-Proposti tal-Iżvilupp 
u l-Permessi Industrijali’. Il-Kunsill innota l-kontenut. 

 
45.5.18 E-mail mingħand Maria Farrugia, rappreżentanta tal-Kumitat ‘Milied 

f’Għawdex’ fi ħdan il-Ministeru għal Għawdex, li fiha qed titlob 
informazzjoni dwar l-attivitajiet li ser jiġu organizzati f’Għawdex bejn l-1 
ta’ Diċembru 2018 u s-6 ta’ Jannar 2019. Il-Kunsill qabel li għandna 
ninkludu l-Kunċert tal-Milied f’dan il-kalendarju ta’ attivitajiet.  

 
45.5.19 E-mail mingħand Joellson Bezzina, rappreżentant tal-Wasteserv, 

b’informazzjoni dwar il-European Week for Waste Reduction li ser issir 
bejn is-17 u l-25 ta’ Novembru 2018.  

 
Il-Kunsill qabel li għandna nipparteċipaw f’din il-Ġimgħa Ewropea billi 
norganizzaw ġabra ta’ ħwejjeġ użati nhar is-Sibt 24 ta’ Novembru 2018. Is-
Sindku propona u l-Kunsill qabel ukoll li, bejn it-Tnejn 19 u s-Sibt 24 ta’ 
Novembru 2018, għandna ntellgħu l-bring-in-sites fil-pjazza bil-għan li 
nqajmu aktar kuxjenza dwar l-importanza tar-riċiklaġġ.  

 
45.5.20 E-mail mingħand il-Kunsillier Anthony Attard b’ritratti dwar l-istat 

preżenti ta’ Triq San Ġużepp minkejja li l-Kunsill approva pagament sabiex 
jinqata’ l-ħaxix f’din it-triq. 

 
 Is-Sindku Joe Cordina qal li minn spezzjoni li hu għamel fi Triq San 

Ġużepp matul il-ġurnata tal-lum, jirriżulta li t-triq hija nadifa. Għaldaqstant, 
hu jaħseb li l-Kunsillier Anthony Attard ipprova jqarraq u jiżvija lill-
Kunsill meta bagħat dawn ir-ritratti.  

 
45.5.21 Ċirkulari numru 099/2018 maħruġa mill-Assoċjazzjoni tal-Kunsilli Lokali 

intitolata ‘Proċeduri għall-applikazzjonijiet ta’ permessi ta’ tower cranes’. 
Il-Kunsill innota l-kontenut. 

45.5.22 Ċirkulari numru 100/2018 maħruġa mill-Assoċjazzjoni tal-Kunsilli Lokali 

intitolata ‘Minuti tal-Laqgħa tal-Eżekuttiv nru. 10’. Il-Kunsill innota l-
kontenut. 

 
45.5.23 E-mail mingħand George Refalo, Segretarju Eżekuttiv tar-Reġjun 

Għawdex, b’informazzjoni dwar sessjonijiet ta’ informazzjoni għall-
pubbliku bit-tema ‘Kun af aktar dwar il-mediċini tiegħek’. Il-Kunsill innota 
l-kontenut. 

 
45.6 Ilmenti mir-residenti 
 

45.6.1 Talba mingħand Andy Refalo ta’ 71, Pjazza l-Vitorja, sabiex titranġa l-

bankina quddiem ir-residenza ‘Casa Refalo’, Triq Ġnien Imrik. Il-Kunsill 

qabel li dan ix-xogħol għandu jsir.  

 

45.6.2 Talba mingħand Benigno Saliba ta’ 58, Triq l-Imqades, sabiex jinżabru s-

siġar fi Triq l-Imqades. Il-Kunsill qabel li dan ix-xogħol għandu jsir. 

 

45.6.3 Talba mingħand Tony Grima ta’ ‘Caranthony’, Triq Ta’ Ġorf, sabiex isiru 

sinjali li jipprojbixxu l-ipparkjar madwar metru fuq kull naħa tal-garaxx tar-

residenza tiegħu. Il-Kunsill qabel li għandna nressqu din it-talba għall-

approvazzjoni ta’ Transport Malta.  

 

45.6.4 Talba mingħand Carmel Magro ta’ ‘Bethania’, Triq Girgor Buttigieg, 

Nadur, sabiex il-ħajt tas-sejjieħ li kien inbena mill-Kunsill Lokali tax-

Xagħra fi Triq Għajn Wajtar jiżdied bi tliet filati minħabba li l-ħamrija 

qiegħda taqa’ mill-għalqa. Il-Kunsill qabel li dan ix-xogħol għandu jsir. 

 

45.6.5 Talba mingħand Rose Bartolo ta’ ‘Shalom’, Trejqet Ġorġ Cini, sabiex (i) 

isiru sinjali li jipprojbixxu l-ipparkjar in-naħa ta’ wara tal-latrina pubblika 

biex tkun tista’ tidħol fil-garaxx u (ii) fi Trejqet Ġorġ Cini ssir tabella 

‘parking għar-residenti biss’ u ssir tabella ‘T-cul-de-sac’. Il-Kunsill qabel li 

għandna nitkellmu mar-residenta biex naraw x’qed titlob eżattament.  

45.6.6 Talba mingħand Joseph Portelli ta’ 65, Triq Bullara, sabiex titbaxxa l-

bankina quddiem ir-residenza tiegħu. Il-Kunsill qabel li dan ix-xogħol 

għandu jsir.  

 

45.6.7 Talba mingħand Jason Gatt ta’ Triq Mannar sabiex jinbidel il-main tal-ilma 

fi Triq Mannar minħabba li qed ikun hemm nuqqas qawwi ta’ pressa tal-

ilma. Il-Kunsill qabel li għandna nirreferu din it-talba lic-Chief Executive 

Officer tal-Korporazzjoni għas-Servizzi tal-Ilma u lis-Segretarju 

Permanenti fil-Ministeru tal-Enerġija u l-Konservazzjoni tal-Ilma. 

 

45.6.8 Talba mingħand is-Segretarju Eżekuttiv Ivan Attard sabiex jinxtraw għaxar 

tankijiet biex jintużaw għad-depożitu tal-iskart fi ġranet fejn ikun hawn 

attivitajiet tal-massa fix-Xagħra. Il-Kunsill aċċetta din it-talba.  

 

45.6.9 Talba mingħand Tarcisio Rapa ta’ 2, Pjazza l-Vitorja, sabiex issir bankina 

żgħira mal-ġenb tar-residenza tiegħu fi Triq Spiera. Il-Kunsill qabel li 

għandna ninkarigaw lis-Sur Salvu Bonello biex jiċċekkja kif l-aħjar li jsir 

dan l-ilqugħ. 

 

45.6.10 Talba mingħand Eucharist Galea ta’ ‘Home Sweet Home’, Triq it-Tiġrija, 

sabiex jingħata ftit siment ħdejn l-arkata fi Triq Għajn Ħosna peress li qed 

iżomm ħafna ilma fl-inħawi. Il-Kunsill qabel li dan ix-xogħol għandu jsir. 

 

45.6.11 Talba mingħand Felicia Attard ta’ 86, Triq l-Imqades, sabiex titbaxxa l-

bankina tar-residenza tagħha. Il-Kunsill qabel li dan ix-xogħol għandu jsir. 

 

45.6.12 Talba mingħand Mariella Xuereb ta’ 38/39, Triq Jannar, sabiex isiru sinjali 

li jipprojbixxu l-ipparkjar madwar metru fuq kull naħa tal-garaxx tar-

residenza tagħha. Il-Kunsill qabel li għandna nibagħtu din it-talba għall-

approvazzjoni ta’ Transport Malta. 

 

45.6.13 Talba mingħand Noel Farrugia ta’ Ivy Court, Flat 1, Vjal it-Tmienja ta’ 

Settembru, sabiex isiru sinjali li jipprojbixxu l-ipparkjar madwar metru fuq 

kull naħa tal-garaxx tar-residenza tiegħu. Il-Kunsill qabel li għandna 

nibagħtu din it-talba għall-approvazzjoni ta’ Transport Malta.  

45.6.14 Talba mingħand is-Sindku Joe Cordina sabiex issir tabella ‘road slippery’ fi 

Triq Knisja qabel taqbad in-niżla taċ-ċimiterju parrokkjali tax-Xagħra. Il-

Kunsill qabel li dan ix-xogħol għandu jsir. 

 

45.6.15 Talba mingħand il-Viċi Sindku Aaron Agius sabiex tinżabar is-siġra tal-

bajtar li tinsab fi Vjal it-Tmienja ta’ Settembru. Il-Kunsill qabel li dan ix-

xogħol għandu jsir. 

 

45.6.16 Talba mingħand il-Kunsillier Dr. Christian Zammit sabiex isir xogħol ta’ 

patching fil-kantuniera bejn Triq Ta’ Bullara u Triq Bertrija. Il-Kunsill 

qabel li dan ix-xogħol għandu jsir.  

 

45.6.17 Talba mingħand il-Kunsillier Dr. Christian Zammit sabiex jinbena ħajt tas-

sejjieħ imwaqqa’ għat-triq fi Triq Ġnien Imrik. Il-Kunsill qabel li dan ix-

xogħol għandu jsir.   

 

45.7  Konsiderazzjoni u Approvazzjoni tal-iskeda ta’ pagamenti 

 

45.7.1 Is-Segretarju Eżekuttiv Ivan Attard ippreżenta lill-membri tal-Kunsill il-

lista ta’ pagamenti għall-konsiderazzjoni u l-approvazzjoni tagħhom. 

 

Din l-iskeda ta’ pagamenti ġiet approvata unanimament.  

 

45.8  Tmiem tal-laqgħa u data tas-seduta li jmiss 

 

45.8.1 Il-laqgħa tal-Kunsill intemmet fis-6.30pm u ġiet aġġornata b’mod unanimu 

għal nhar it-Tnejn 24 ta’ Settembru 2018 fil-5.30pm b’aġenda li tkun 

komunikata aktar ‘il quddiem. 

 

 

IFFIRMATA               IFFIRMATA 

 

Joe Cordina         Ivan Attard 

Sindku             Segretarju Eżekuttiv 


